
Ed. 378. Frumvarp til laga [198. mál]
um breyting á lögum nr. 89 17. des. 1966, um Framleiðnisjóð landbúnaðarins.

(Lagt fyrir Alþingi á 92. löggjafarþingi, 1971-1972.)

1. gr.
2. gr. laganna orðist þannig:
Stjórn Framleiðnisjóðs skal skipuð 5 mönnum, er landbúnaðarráðherra skipar

til 4 ára í senn. Skal einn vera skipaður eftir tilnefningu Búnaðarfélags Islands,
einn eftir tilnefningu Stéttarsambands bænda, einn eftir tilnefningu stjórnar Búnaðar-
banka Íslands og einn eftir tilnefningu stjórnar Framkvæmdastofnunar ríkisins.
Ráðherra skipar formann án tilnefningar.

2. gr.
Lög þessi öðlast þegar gildi.

Athugasemdir við lagafrumvarp þetta.
Í 2. gr. laga nr. 89/1966, um Fram.leiðnisjóð landbúnaðarins, eru ákvæði um

stjórn sjóðsins. Þar segir: "Formaður sjóðsstjórnar skal vera forstöðumaður Efna-
hagsstofnunarinnar eða fulltrúi hans." Með lögum frá 20. desember 1971, um Fram-
kvæmdastofnun ríkisins, er Efnahagsstofnunin lögð niður. Af þessum sökum er
nauðsynlegt að breyta nefndum ákvæðum um stjórn Framleiðnisjóðs landbúnaðarins,
og þykir eðlilegt að tengja stjórn sjóðsins við þá aðila, sem hér er lagt til.


